Na osnovu člana 3.  Zakonom o finansiranju pomoći za otklanjanje posljedica prirodne nesreće i obnovu područja zahvaćenih prirodnom nesrećom („Službene novine FBiH“, broj: 59/14 i 80/14), člana 1. stav 4. Uredbe o kriterijima za dodjelu sredstava za otklanjanje posljedica prirodne nesreće i obnovu područja zahvaćenih prirodnom nesrećom ("Službene novine  FBiH“, broj: 66/14) i člana člana 17. stav 2.  Statuta općine Doboj Istok ( “Službene novine općine Doboj Istok”, broj 05/08 ) Općinsko vijeće Doboj Istok na sjednici održanoj dana 06.11. 2014. godine, donosi

O D L U K U

o utvrđivanju kriterija, postupka i dokumentaciji neophodnoj za ostvarivanje prava za pomoć u obnovi i izgradnji stambenih objekata, uništenih i oštećenih u klizištima i poplavama u vrijeme prirodne nesreće na području Općine Doboj Istok

Član 1.

(Predmet)


Ovom Odlukom utvrđuju se bliži kriteriji, postupak i dokumentacija neophodna za ostvarivanje prava na pomoć u obnovi i izgradnji stambenih objekata, uništenih i oštećenih u klizištima i poplavama u vrijeme prirodne nesreće proglašene Odlukom općinskog Načelnika o proglašenju stanja prirodne nesreće za područje Općine Doboj Istok, broj: 01-44-944/14 od 14.05.2014.godine.

Član 2.

(Definicije pojmova)

Pod stambenim objektom podrazumijeva se porodična kuća, namijenjena za stanovanje, koja je uništena ili oštećena klizištima i poplavama u vrijeme prirodne nesreće. 


Pod uništenim stambenim objektom smatra se objekat koji je u vrijeme prirodne nesreće potpuno uništen i kao takav je trajno onemogućen za korištenje i stanovanje, te se ne može izvršiti njegova sanacija ili je ona povezana sa nesrazmjernim troškovima ili sigurnosnim rizicima.


Pod oštećenim objektom smatra se objekat koji je u vrijeme prirodne nesreće pretrpio oštećenja, ali je uslovan za stanovanje i može se izvršiti njegova sanacija, kao i objekat na kojem u vrijeme prirodne nesreće nije pričinjena šteta, ali je u njegovoj neposrednoj blizini u vrijeme prirodne nesreće aktivirano klizište/odron koje prijeti da ugrozi stabilnost i sigurnost objekta.

Član 3.

(Izvori sredstava)


Izvori sredstava predviđeni za pomoć u obnovi i izgradnji objekata ugroženih poplavama i klizištima u vrijeme prirodne nesreće obezbjedit će se, prema odredbama člana 2. Zakona o finansiranju pomoći za otklanjanje posljedica prirodne nesreće i obnovu područja zahvaćenih prirodnom nesrećom („Službene novine FBiH“, broj: 59/14 i 80/14).


Dodjela pomoći iz stava 1. ovog člana vršit će se u skladu sa raspoloživim sredstvima.

Član 4.

(Uslovi za ostvarivanje prava na dodjelu sredstava za pomoć u obnovi i izgradnji objekata)
Za dodjeljivanje sredstava za pomoć u obnovi i izgradnji stambenih objekata ugroženih klizištima i poplavama u vrijeme prirodne nesreće, fizička lica moraju ispunjavati slijedeće uslove: 

1. da su državljani Bosne i Hercegovine;

2. da su u vrijeme prirodne nesreće imali izgrađen objekat na teritoriji općine Doboj Istok;

3. da mu je Komisija za popis i procjenu štete od prirodnih i drugih nesreća utvrdila  nastanak štete na objektu i da je šteta prouzrokovana prirodnom nesrećom;

4. da imaju pravo vlasništva;

Korisnik sredstava iz stava 1. ovog člana ne može biti:

- korisnik objekta;

- lica koja osim stambenog objekta na kojem je pričinjena šteta prouzrokovana prirodnom nesrećom  posjeduju drugi stambeni objekat uslovan za stanovanje;

- lica koja su obuhvaćena drugim donatorskim programima pomoći, a koji rješavaju u potpunosti stambeno pitanje.

Pravo na dodjelu sredstava iz stava 1. ove tačke ne može ostvariti više od jedne osobe iz pripadajućeg domaćinstva. Ukoliko u stambenom objektu stanuje više domaćinstava, pravo na dodjelu sredstava može ostvariti samo jedan član domaćinstva iz uništenog ili oštećenog stambenog objekta.
Ako lice ima više stambenih objekata na kojima je pričinjena šteta prouzrokovana prirodnom nesrećom pravo na dodjelu sredstava može ostvariti samo po osnovu jednog od tih objekata.

Član 5.

(Red prvenstva)


Red prvenstva po zahtjevima za dodjelu sredstava za pomoć u obnovi i izgradnji objekata ugroženih klizištima i poplavama u vrijeme prirodne nesreće, utvrđuje se prema broju bodova koji kandidatu pripadaju prema slijedećim osnovnim kriterijima:

1. stepen oštećenja objekta:

	R.br.
	Stepen oštećenja objekta
	Bodovi

	1.
	Potpuno uništen objekat 
	50

	2.
	Oštećen objekat za koji je od strane nadležne Komisije procjenjeni nastanak štete na objektu u iznosu preko 10.000 KM  
	40

	3.
	Oštećen objekat za koji je od strane nadležne Komisije procjenjeni nastanak štete na objektu u iznosu od 5.000 KM do 10.000 KM.
	30

	4.
	Oštećen objekat za koji je od strane nadležne Komisije procjenjeni nastanak štete na objektu u iznosu do 5.000 KM
	20

	5.
	Za objekat  na kojem u vrijeme prirodne nesreće nije pričinjena šteta, ali je u njegovoj neposrednoj blizini u vrijeme prirodne nesreće aktivirano klizište vrši se bodovanje se vrši prema procjeni sredstava za saniciju  klizišta  prema skali od 2-4.
	


2. broj članova porodičnog domaćinstva: za svaki član domaćinstva po 2 boda
3. socijalni status domaćinstva:

	R.br.
	Socijalni status članova porodičnog domaćinstva
	Bodovi

	1.
	korisnici stalne novčane pomoći 
	10

	2.
	Domaćinstvo sa prihodima manjim od 300 KM po članu
	5

	3.
	Domaćinstvo sa prihodima većim  od 300 KM po članu
	2



Ako više domaćinstava živi u jednom objektu, ovaj kriterij se primjenjuje na način da se uzimaju u obzir svi članovi domaćinstava, koji žive ili su živjeli u uništenom ili oštećenom objektu na dan proglašenja stanja prirodne nesreće.

4.  pripadnost boračkim kategorijama i članovima njihovih domaćinstava: za svaki član domaćinstva po 5 bodova

Pod članovima porodičnog domaćinstva  smatraju se: bračni partner, vanbračni partner, djeca rođena u braku i van braka, usvojena djeca i pastorčad, roditelji, očuh i maćeha, maloljetna braća i sestre, kao i braća i sestre nesposobni za privređivanje, čija nesposobnost je nastupila prije 15. godine života, pod uslovom da sa kandidatom žive u zajedničkom domaćinstvu, što podrazumijeva zajednicu života, stanovanja, privređivanja i trošenja ostvarenih prihoda.

Član 6.
(Donošenje odluke i raspisivanje javnog poziva)


Dodjela pomoći, u skladu sa odredbama ove Odluke, vršit će se na osnovu javnog poziva.

Odluku o raspisivanju javnog  poziva donosi Općinski načelnik, na prijedlog Službe civilne zaštite.


Javni poziv se objavljuje  na službenoj web stranici Općine Doboj Istok, oglasnoj tabli općine Doboj Istok, a radi obavještenja dostavlja se mjesnim zajednicama i lokalnom radiju.


Tekst javnog poziva  sadrži:

1. predmet javnog poziva;

2. korisnike sredstava koji imaju pravo na podnošenje prijave;

3. uslove kojima podnosioci prijave moraju udovoljavati;

4. popis dokumenata koje je potrebno priložiti uz prijavu;

5. osnovne kriterije odabira;

6. mjesto i rok za dostavu prijave;

7. rok za donošenje odluke o odabiru.

Rok za podnošenje prijava na javni poziv ne može biti kraći od 15 dana, niti duži od 30 dana. 

Član 7.

(Prijava na javni poziv)


Prijavu na javni poziv  mogu podnijeti  fizička lica.


Prijava mora sadržavati slijedeće informacije: prezime, ime oca i ime kandidata, punu adresu u mjestu prebivališta , JMBG, broj CIPS-ove lične karte i od koga je izdata, broj članova porodičnog domaćinstva, spratnost objekta, broj zaposlenih u domaćinstvu i kontakt telefon.

Član 8.

(Potrebna dokumentacija)


Uz prijavu na javni poziv za dodjelu sredstava za pomoć u obnovi objekata ugroženih poplavama i klizištima u vrijeme prirodne nesreće, kandidati prilažu slijedeću dokumentaciju:

	R.br.
	Naziv dokumenta
	Organ koji izdaje dokument

	1.
	Uvjerenje o državljanstvu
	Nadležni matični ured

	2.
	Uvjerenje o prebivalištu kandidata i punoljetnih članova njegovog porodičnog domaćinstva 
	MUP TK, Doboj Istok.

	3.
	Kopija zapisnika Komisije za popis i procjenu štete od prirodnih i drugih nesreća
	Služba civilne zaštite – Zapisnik  općinske Komisije za procjenu štete

	4.
	dokaz o pravu vlasništva 
	Općinski sud, Općinska služba za prostorno uređenje ili dr.  državni organ.

	5.
	odobrenje za građenje/uvjerenje  o pokrenutom postupku legalizacije za predmetni objekat 
	Općinska služba za prostorno uređenje 

	6.
	kućna lista
	  Nadležna služba  u općini Doboj Istok 

	7.
	uvjerenje o primanjima u 2013.g.  za sve punoljetne članove domaćinstva
	   Porezna ispostava Doboj Istok

	8.
	dokaz o korištenju novčane pomoći 
	JU Centar za socijalni rad 

	9.
	uvjerenje za pripadnosti boračkim kategorijama
	Nadležna služba za branilačko-invalidsku zaštitu (za RVI i PŠ-PB) ili Odjel odbrane Doboj Istok (za demobilisane borce) 


Član 9.

(Prvostepena komisija)


Radi pripreme i obrade prijava na javni poziv, Općinski načelnik imenuje komisiju.


Članovi komisije ne mogu biti lica koje učestvuju u proceduri za dodjelu sredstava.


Mandat komisije iz stava 1. ovog člana traje do okončanja postupka.


Članovi komisije iz stava 1. ovog člana ne ostvaruju pravo na naknadu za rad u komisiji.
Član 10.

                                                   (Rad prvostepene komisije)


Prvostepena komisija, nakon objavljenog javnog poziva, u skladu sa ovom Odlukom provodi postupak razmatranja prispjelih zahtjeva, vrši bodovanje  i sačinjava rang listu za uništene objekte i rang listu za oštećene objekte kojima se utvrđuje redoslijed prvenstva.


Prvostepena komisija, u rang listi, po svim podnešenim zahtjevima, na osnovu priložene dokumentacije i eventualno izvršenih provjera, utvrđuje broj bodova po svim osnovima i ukupan broj bodova.


Rang lista sadrži:

1. prezime, očevo ime i ime kandidata,

2. broj bodova po svakom od osnova iz ove Odluke,

3. ukupan broj bodova,

4. označenje kada je - na kojoj sjednici rang lista utvrđena od strane Prvostepene komisije,

5. datum kada je rang lista ovjerena potpisima članova Prvostepene komisije.


Neblagovremene i nepotpune prijave Prvostepena komisija neće uzeti u razmatranje.

Član 11.

(Isticanje rang liste)


Rang listu Komisija objavljuje na Oglasnoj tabli Općine Doboj Istok, web stranici Općine Doboj Istok i dostavlja svim učesnicima javnog poziva.


Na rang listu prijavljeni kandidati mogu izjaviti prigovor Drugostepenoj komisiji u roku tri dana od dana prijema rang liste.


Prigovorom mogu tražiti preispitivanje provedene procedure u smislu eventualnih propusta u ocjeni prijava korisnika sredstava

Ukoliko ne bude prigovora na rang listu ista postaje konačna rang lista i ista se sa nacrtom odluke o odabiru korisnika sredstava   u roku sedam dana od dana isteka roka za prigovor.

Član 12.

(Odlučivanje po prigovoru)


Za razmatranje eventualnih prigovora korisnika sredstava, Općinski načelnik imenuje Drugostepenu komisiju, koja ima predsjednika i dva člana, od kojih najmanje jedan dipl. pravnik.


Drugostepena komisija razmatra prigovore na objavljene rang liste, te utvrđuje njihovu osnovanost.


Ukoliko drugostepena komisija uvaži prigovore učesnika javnog poziva, donijet će konačnu rang listu.


Drugostepena komisija dostavlja Općinskom načelniku konačnu rang listu sa nacrtom odluke o odabiru korisnika sredstava i iznosu dodijeljenih sredstava u roku sedam dana od dana isteka roka za prigovor.

Članovi komisije iz stava 1. ovog člana ne ostvaruju pravo na naknadu za rad u komisiji.

Član 13.

(Iznosi sredstava)

Iznos sredstava koji se po ovoj Odluci  može odobriti u direktnoj je vezi sa stepenom oštećenja objekta u vrijeme prirodne nesreće i odobrava se u iznosima shodno Standardima za obnovu i izgradnju stambenih jedinica i objekata ugroženih poplavama i klizištima, Upravnog odbora Federalnog  fonda za pomoć nastradalim područjima od prirodne nesreće na teritoriji Federacije Bosne i Hercegovine, broj: 01-44-8/14 od 04.09.2014.godine.

Član 14.

(Odluka o odabiru korisnika sredstava)


Općinski načelnik razmatra nacrt i usvaja Odluku o odabiru korisnika sredstava sa iznosom dodijeljenih sredstava.


Odluka Općinskog načelnika je konačna..


Korisnici sredstava iz stava 1. ovog člana, dužni su prije potpisivanja ugovora dostaviti Općinskom načelniku ovjerenu izjavu kojom se obavezuju da će dodjeljena sredstva iskoristiti u skladu sa njihovom namjenom i u roku određenom ugovorom o korištenju sredstava, odnosno ovjerenu izjavu da su odobrena sredstva iskoristili u skladu sa njihovom namjenom, za lica koja su vlastitim sredstvima izvršili obnovu/izgradnju objekata prije usvajanja Odluke Općinskog načelnika o odabiru korisnika sredstava.

Član 15.

(Ugovor)


Na osnovu Odluke Općinskog načelnika o odabiru korisnika sredstava, potpisat će se tripartitni ugovor o korištenju sredstava između ovlaštenih predstavnika Fonda i općine, te krajnjeg korisnika.


Korisnik sredstava dužan je dodijeljena sredstva koristiti namjenski na način i u rokovima utvrđenim ugovorom o korištenju sredstava.


Ako korisnik sredstava dodijeljena sredstva ne koristi na način i za namjene utvrđene ugovorom, dužan je nenamjenski utrošena sredstva vratiti, a za nanesenu štetu odgovarat će na način utvrđen ugovorom o korištenju sredstava i zakonom.

Član 16.

(Kontrola namjenskog utroška dodijeljenih sredstava)


Kontrolu namjenskog utroška dodijeljenih sredstava za pomoć u obnovi i izgradnji objekata oštećenih ili uništenih u vrijeme prirodne nesreće, vršit će prvostepena  komisija.

Član 17.

 (Primjena Zakona o upravnom postupku)


Na pitanja postupka, koja nisu uređena ovom Odlukom, primjenjivat će se odgovarajuće odredbe Zakona o upravnom postupku.

Član 18.

(Stupanje na snagu)

Ova Odluka  stupa na snagu danom donošenja, a objavit će se  u “Službenim novinama  općine Doboj Istok”.

BOSNA I HERCEGOVINA


FEDERACIJA BOSNE I HERCEGOVINE

TUZLANSKI KANTON

OPĆINA DOBOJ ISTOK
               

  PREDSJEDAVAJUĆI

             OPĆINSKO VIJEĆE



              OPĆINSKOG VIJEĆA

Broj:  02-05-1630 /14






Datum, 06.11. 2014. godine


                                   Ferid Konjić
             BOSNA I HERCEGOVINA

FEDERACIJA BOSNE I HERCEGOVINE


TUZLANSKI KANTON

            OPĆINA DOBOJ ISTOK

      O P Ć I N S K I  NAČELNIK
Broj: 01-05- 1641/14

Doboj Istok, 10.11. 2014. godine

       
Na osnovu člana  9. Odluke  Općinskog vijeća Doboj Istok o utvrđivanju kriterija, postupka i dokumentaciji neophodnoj za ostvarivanje prava za pomoć u obnovi i izgradnji stambenih objekata, uništenih i oštećenih u klizištima i poplavama u vrijeme prirodne nesreće na području Općine Doboj Istok broj 02-05-1630/14 od 06.11.2014. godine, Općinski načelnik općine Doboj Istok objavljuje:
JAVNI POZIV

za dodjelu sredstava za pomoć u izgradnji i obnovi objekata na području općine Doboj Istok koji su pretrpljeli štetu usljed prirodne nesreće

I   Predmet javnog poziva

 
Predmet je dodjela sredstava Federalnog fonda za pomoć nastradalim područjima od prirodne nesreće na teritoriji Federacije BiH namjenjenih  fizičkim licima  na području općine Doboj Istok koji su pretrpljeli štetu usljed prirodne nesreće  i to:

-  35.700 KM za izgradnju jednog stambenog objekta i

- 46.716, 87KM za obnovu stambenih  objekta.
II  Korisnici sredstava


Korisnici sredstava su fizička lica koja su na području općine Doboj Istok pretrpjela štetu na vlastitim  stambenim objektima usljed prirodne nesreće.
III   Uslovi
Za dodjeljivanje sredstava za pomoć u obnovi i izgradnji stambenih objekata ugroženih klizištima i poplavama u vrijeme prirodne nesreće, fizička lica moraju ispunjavati slijedeće uslove: 

1. da su državljani Bosne i Hercegovine;

2. da su u vrijeme prirodne nesreće imali izgrađen objekat na teritoriji općine Doboj Istok;

3. da mu je Komisija za popis i procjenu štete od prirodnih i drugih nesreća utvrdila  nastanak štete na objektu i da je šteta prouzrokovana prirodnom nesrećom;

4. da imaju pravo vlasništva;

Korisnik sredstava iz stava 1. ove tačke  ne može biti:

- korisnik objekta;

- lica koja osim stambenog objekta na kojem je pričinjena šteta prouzrokovana prirodnom nesrećom  posjeduju drugi stambeni objekat uslovan za stanovanje;

- lica koja su obuhvaćena drugim donatorskim programima pomoći, a koji rješavaju u potpunosti stambeno pitanje.

Pravo na dodjelu sredstava iz stava 1. ove tačke ne može ostvariti više od jedne osobe iz pripadajućeg domaćinstva. Ukoliko u stambenom objektu stanuje više domaćinstava, pravo na dodjelu sredstava može ostvariti samo jedan član domaćinstva iz uništenog ili oštećenog stambenog objekta.

Ako lice ima više stambenih objekata na kojima je pričinjena šteta prouzrokovana prirodnom nesrećom pravo na dodjelu sredstava može ostvariti samo po osnovu jednog od tih objekata.

IV  Potrebni dokumenti
Uz prijavu na javni poziv  fizička lica  su dužni priložiti:
a) obavezna dokumentacija

	R.br.
	Naziv dokumenta
	Organ koji izdaje dokument

	1.
	Uvjerenje o državljanstvu
	Nadležni matični ured

	2.
	Uvjerenje o prebivalištu kandidata i punoljetnih članova njegovog porodičnog domaćinstva 
	MUP TK, Doboj Istok.

	3.
	Kopija zapisnika Komisije za popis i procjenu štete od prirodnih i drugih nesreća
	Služba civilne zaštite – Zapisnik  općinske Komisije za procjenu štete

	4.
	dokaz o pravu vlasništva 
	Općinski sud, Općinska služba za prostorno uređenje ili dr.  državni organ.

	5.
	odobrenje za građenje/uvjerenje  o pokrenutom postupku legalizacije za predmetni objekat 
	Općinska služba za prostorno uređenje 


b) dokumentacija za bodovanje

	6.
	kućna lista
	 Nadležna služba  u općini Doboj Istok 

	7.
	uvjerenje o primanjima u 2013.g.  za sve punoljetne članove domaćinstva
	Porezna ispostava Doboj Istok

	8.
	dokaz o korištenju novčane pomoći 
	JU Centar za socijalni rad 

	9.
	uvjerenje za pripadnosti boračkim kategorijama
	Nadležna služba za branilačko-invalidsku zaštitu (za RVI i PŠ-PB) ili Odjel odbrane Doboj Istok (za demobilisane borce) 


V  Osnovni kriteriji za odabir


Odabir korisnika sredstava  utvrđuje se prema broju bodova koji kandidatu pripadaju prema slijedećim osnovnim kriterijima: stepen oštećenja objekta, broj članova domaćinstva, socijalni status domaćinstva i pripadnost boračkim kategorijama.

VI   Mjesto i rok za dostavu prijave
Prijave sa potrebnom dokumentacijom se dostavljaju lično ili preporučenom pošiljkom, sa naznakom na koverti «Prijava na Javni  poziv za dodjelu sredstava za pomoć u izgradnji i obnovi objekata na području općine Doboj Istok koji su pretrpljeli štetu usljed prirodne nesreće - NE OTVARAJ»  na adresu: Općina Doboj Istok, 74207 Klokotnica – Komisija za provođenje javnog poziva.

Nepotpune i neblagovremene prijave neće se razmatrati.

Javni poziv ostaje otvoren u periodu  10.11. – 28.11.2014. godine, a isti će biti objavljen Web stranici općine Doboj Istok, oglasnoj tabli  općine općine Doboj Istok, a radi obavještenja dostavlja se mjesnim zajednica na području općine Doboj Istok i Radiju Gračanica.

VII  Rok za donošenje odluke o odabiru


Rok za donošenje odluke o odabiru iznosi 30 dana od dana zatvaranja javnog poziva.

  OPĆINSKI NAČELNIK


      Kemal Bratić

__________________________

           Prezime /ime oca/ i ime

_________________________

                Adresa

_________________________

           Kontakt telefon






       Općina Doboj Istok

                Klokotnica

                                                                 Komisija za provođenje javnog poziva.

Predmet: Prijava na Javni  poziv za dodjelu sredstava za pomoć u izgradnji i obnovi objekata na području općine Doboj Istok koji su pretrpljeli štetu usljed prirodne nesreće.


1. Informacije o podnosiocu prijave:

a) Prezime /ime/oca i ime   _________________________________________________

b) JMB ________________________________________________________________

c) Broj CIPS lične karte i od koga je izdata_____________________________________

d) Broj članova porodičnog domaćinstva______________________________________

e) Spratnost objekta______________ 

f) Broj zaposelnih u domaćinstvu ______________

2. Podaci o šteti koja je nastala:

a) Adresa uništene ili oštećenje stambene zgrade  __________________________________

b)  Vrsta i visina štete ____________________________________________________________

____________________________________________________________________________________________________________________________________________________________

3. Podaci o priloženim dokumentima ( sa x označiti dostavljene dokumente)

a) obavezna dokumentacija

	
	r.b.
	Naziv dokumenta

	
	1.
	Uvjerenje o državljanstvu

	
	2.
	Uvjerenje o prebivalištu kandidata i punoljetnih članova njegovog porodičnog domaćinstva 

	
	3.
	Kopija zapisnika Komisije za popis i procjenu štete od prirodnih i drugih nesreća

	
	4.
	dokaz o pravu vlasništva 

	
	5.
	odobrenje za građenje/uvjerenje  o pokrenutom postupku legalizacije za predmetni objekat 


b) dokumentacija za bodovanje

	
	6.
	kućna lista

	
	7.
	uvjerenje o primanjima u 2013.g.  za sve punoljetne članove domaćinstva

	
	8.
	dokaz o korištenju novčane pomoći 

	
	9.
	uvjerenje za pripadnosti boračkim kategorijama


____________________







           Potpis podnosioca prijave

